
N Jedinstvo medu muslimanima, ne treba to posebno ni dokazivati,

1_. spada u red najvecih potreba koje imamo. Na veliku zalost, ta

“'g # ' j{| ugusena, neostvarena... Bacimo li samo letimiCan pogled na

vjerske, drustvene, politicke, ekonomske i druge koristi koje bi
muslimani ostvarivali da su kojim slucajem jedinstveni, zakljucak koji bi se iz toga mogao
izvuci jeste da su Cak i rasprava i razmisljanje o potrebi za jedinstvom naprosto bespredmetni.
Zamislimo da danas milijarda ili milijarda i po muslimana tvori jedan bilo politicki, bilo

ekonomski ili bilo koji drugi jedinstven front. Kakav bi samo uticaj u svijetu imali?

Medutim, ne treba izgubiti iz vida mozda joS i vazniju Cinjenicu: nase muslimansko jedinstvo
prvorazredna je vjerska obaveza. Sigurno da bi se moglo govoriti o tome da je Bog
muslimanima propisao da budu jedinstveni da bi bili mocni, jaki, imucni, ali ne samo zbog toga,
nego je mozda c¢ak vaznija ljubav i prijateljstvo koje muslimani osje¢aju prema bradi
muslimanima. U svakom slucCaju, kada nam Uzviseni Gospodar nesto naredi, mi se moramo
odazvati toj naredbi, bili nam jasni razlozi naredbe ili ne. A da nam je naredio jedinstvo — u to

nema nikakve sumnje.

Svi se cvrsto Allahova uZeta drZite i nikako se ne razjedinjujte! (Ali Imran, 103)

Ovaj ajet nedvosmisleno zabranjuje razilazenje medu muslimanima. | iz brojnih drugih ajeta i
predaja moze se izvuéi ista odredba. Prema tome, strogo je zabranjeno razilazenje i

razjedinjavanje medu vjernicima.

S druge strane, islam snazno naglasava zajedniStvo, potpomaganje, obilazenje, davanje

poklona, ¢ime nastoji odnose medu muslimanima podici na sto je moguce visi nivo. O svemu



ovome ponaosob moglo bi se na temelju ajeta i predaja mnogo toga reci, ali ¢emo se ovdje
samo ovlas dotaci jedne od ovakvih toplih preporuka islama, usmjerenih ka snazenju veza
medu vjernicima — zajedni¢kog obavljanja namaza. Obratimo li paznju na broj i sadrzaj predaja
koje govore o namaza u dzematu, vidjet ¢emo da je skupno obavljanje namaza mnogo vrjednije
i bolje od pojedinacnog, da je u nekim sluCajevima skoro obavezno, ili ¢ak i obavezno, kao sto
je slucaj sa dzuma-namazom ili bajram-namazom. U predajama se kaze i da je obavezni
dnevni namaz u dzematu dvadeset i nekoliko stupnjeva vrjedniji od pojedinaéno obavljenog.
Klanjaci se okupljaju na zajednickom namazu, lijepo se pozdravljaju, pitaju jedni druge za
zdravlje, uvidaju kome trebaju pomoci, koga trebaju obiéi i dogovaraju Sta trebaju raditi.

Jednom rijecju, uspostavljaju bratski prijateljski odnos.

Koliko se naglasava zajednicki namaz, koji toliko doprinosi jedinstvu i ljubavi medu

muslimanima, mozda se najbolje moze vidjeti iz 102 ajeta sure Nisa.

Kada ti budes s njima, i kad htjednes s njima namaz klanjati, neka skupina jedna s tobom
namaz klanja, i nek’ uzme oruzje svoje! | kad padnu nicice, nek jedni pozadi vas budu! A potom
nek' ona druga skupina dode koja jos klanjala nije, i nek' s tobom klanja, i na oprezu bude, i
oruzje svoje uzme! Nevjernici Zude da vi nemarni spram oruzja svog i prtljaga svog budete, pa
da vas odjednom Zestoko napadnu! A nije vam grijeh ako vam kisa smetala bude, da oruzje

svoje odloZite, ali na oprezu nek' ste!

Ovaj ajet nudi modalitet kako da za jednim imamom, Poslanikom u ovom konkretnom slucaju,
obave namaz svi vjernici koji se nadu na popristu borbe ili u nekim drugim opasnostima. | dok
se u ovom ajetu govori o nacinu obavljanja namaza u slucaju izravne opasnosti, straha i rata,
jedna druga stvar upada u oCi. Naime, ne samo da se ni u ovako teskim okolnostima ne
izostavlja namaz u dZzematu, nego se ¢ak muslimani u takvim prilikama nece ni razdvojiti. Ostat
¢e u jednom dzematu. S jedne strane, dakle, ajet podstice da se u svim prilikama o¢uva namaz

u dZzematu, a s druge strane, poziva da se vjernici ne razdijele i ne razdvoje u viSe dzemata.

Vratimo li se sada na misli o jedinstvu s pocetka teksta, posebno imajuéi u vidu primjer

zajednickog namaza u doba velikih teSkoca i straha, onda se stanje u kojem se nalazimo doima



jo§ mnogo strasnijim. Umjesto da se ¢vrsto drzimo Kur'ana, jednog dzemata, jednog fronta,
jednog trzista, svjedoci smo krajnje oprecnog ponasanja onih koji sebe nazivaju muslimanima:

vecCi broj muslimana u svijetu gine od ruke muslimana nego od ruke nemuslimana.

Po pitanju jedinstva svi moramo biti aktivniji. Moramo se truditi da od svojih kuca, preko
komsSiluka i Sire zagovaramo prijateljstvo, lijepe odnose, potpomaganje. A ako negdje ima

sukoba i neslaganja, moramo ih nastojati izgladiti:

Ako se dvije skupine vjernika sukobe, izmirite ih; a ako jedna od njih ipak ucini nasilje drugo,

onda se borite protiv one koja je ucinila nasilje sve dok se Allahovoj odredbi ne pokori. (El-
HudZurat, 9)



